Қосымша 
Әлеуметтік топтар мен сословиелер.
Тапсырма. Патрицийлер мен плебейлердің арасындағы күрестің себебін анықтаңыздар. 
 
Патрицийлер мен плебейлердің арасындағы күрес ұзақ әрі қиын болды. Патрицийлер оларды ортақ жерді пайдалану мен Рим республикасының басқаруына жақындатқысы келмеді. Плебейлер әскерге баруға қарсы болып, Римнен мүлдем кетеміз және өз мемлекетімізді құрамыз деп қорқытты. Патрицийлер әскердің әлсіреуінен сескеніп, плебейлердің айтқандарына көнді. 
Б.з.б. Ү ғасырда плебейлер жыл сайын өздерінің қорғаушылары – халық трибундарын сайлау құқығына ие болды. Трибун консулдар мен сенаттардың плебейлерге қатысты шешімдеріне тыйым сала алды. Ол үшін оған жай ғана «вето» (латынша «тыйым саламын»)деп айту жеткілікті болды. Трибунның үйі күндіз де- түнде де ашық болды, кез келген плебей кез келген уақытта одан көмек ала алды. Трибунды өлтіру ең ауыр жазалардың бірі ретінде саналды.
Халық трибундары плебейлердің көсемдері болды. Плебейлердің қолдауы арқасында трибундар олардың пайдасына жарайтын заңдар ұсынды. Плебейлер консулдық және басқа да қызметтерді алу, қауымдық даладан жер алу құқығына ие болды. Олардың қарыздары үшін құл ретінде пайдалануға тыйым салынды. Плебейлер мен патрицийлер арасындағы күрес 200 жылға созылып, плебейлердің пайдасына шешілді. 

